
Dogfennau

Canllaw ar ddylunio gorlifannau

Canllaw ar archwilio gorlifannau

Canllaw ar fecanweithiau methiant gorlifannau

Crynodeb o’r Prosiect

Mae'r prosiect hwn wedi cynhyrchu cyfres o ganllawiau ar ddylunio ac archwilio gorlifannau a'r mecanweithiau a
allai arwain at fethiant gorlifannau.

Mae'r tri chanllaw hyn wedi'u cynllunio i roi arferion gorau i reolwyr ac ymgymerwyr cronfeydd dwr yn ogystal a
pheirianwyr goruchwylio ac archwilio i wella diogelwch ar orlifannau cronfeydd dwr yng Nghymru a Lloegr.

Nod y canllawiau hyn yw ategu’r cyhoeddiadau canlynol:

Peirianwyr cronfeydd dwr: datganiadau ysagrifenedig ac adroddiadau am ymweliadau safle

Canllawiau i berchnogion a gweithredwyr cronfeydd dwr: gorlifannau

Peirianwyr sy’n archwilio cronfeydd dwr: archwilio cronfeydd dwr risg uchel.

Cefndir

Ar 1 Awst 2019, bu methiant yn yr orlifan ategol yng Nghronfa Ddwr Toddbrook. Oherwydd hyn, ymgiliodd 1,500
0 bobl o dref i lawr yr afon o Bont Whaley yn ardal High Peak, Swydd Derby. Tynnwyd sylw at rai gwendidau o
ran dyluniad hanesyddol gorlifannau yn sgil digwyddiad arall oedd yn ymwneud & gorlifan yn Argae Oroville yn
UDA. Gwnaeth adolygiad annibynnol o ddigwyddiad Toddbrook nifer o argymhellion ar gyfer gwella.
Argymhellodd y dylai Asiantaeth yr Amgylchedd gomisiynu canllawiau newydd ar fecanweithiau methiant
gorlifannau a sut i gynnal archwiliadau o orlifannau. Dylai hyn hefyd gynnwys canllawiau ar ddylunio gorlifannau
yn seiliedig ar arfer da rhyngwladol a'r gwersi a ddysgwyd o ddigwyddiadau yn y DU.

Dull gweithredu

Rydym wedi paratoi’r canllawiau hyn mewn ymateb i argymhellion yr adolygiad annibynnol o ddigwyddiad cronfa
ddwr Toddbrook.



https://assets.publishing.service.gov.uk/media/62b32702d3bf7f0afc388104/Spillway_Design_Guide.pdf
https://assets.publishing.service.gov.uk/media/62b32768e90e0765d87f14da/Spillway_examination_guide.pdf
https://assets.publishing.service.gov.uk/media/62b32749d3bf7f0afc388105/Guidance_to_spillway_failure_mechanisms.pdf
https://www.gov.uk/guidance/reservoir-supervising-engineers-written-statements-and-site-visit-reports
https://www.gov.uk/guidance/reservoir-owner-and-operator-guidance-spillways
https://www.gov.uk/guidance/reservoir-inspecting-engineers-inspecting-high-risk-reservoirs
https://www.gov.uk/government/publications/toddbrook-reservoir-incident-2019-independent-review
https://www.gov.uk/government/publications/toddbrook-reservoir-incident-2019-independent-review

Dyma’r canllawiau:

e canllaw ar ddylunio gorlifannau
e canllaw ar archwilio gorlifannau
e canllaw ar fecanweithiau methiant gorlifannau

Canllaw ar ddylunio gorlifannau

Mae'r canllaw hwn yn ymdrin &'r prif egwyddorion, dulliau ac arferion gorau cyfredol ar gyfer dylunio gorlifannau
newydd ac uwchraddio rhai sy'n bodoli eisoes. Mae'n canolbwyntio ar ddylunio gorlifannau concrid cyfnerthedig,
a ddefnyddiwyd yn fwyaf nodweddiadol yn ddiweddar yn y DU.

Canllaw ar archwilio gorlifannau

Mae'r canllaw hwn yn helpu i nodi materion diogelwch cyn gynted & phosibl ar orlifannau concrid cronfeydd dvir.
Mae'n rhoi arweiniad ar y canlynol:

e mannau lle ceir gwendidau

e arsylwi’r orlifan mewn amrywiaeth o amodau gweithredu
e ymchwilio i arwyddion rhybudd

e monitro newid a goruchwyliaeth gyffredinol

Mae'n crynhoi arferion da byd-eang, yn rhannu gwersi o ddigwyddiadau ac yn cyflwyno technegau cyffredin a rhai
sy'n datblygu.

Canllaw ar fecanweithiau methiant gorlifannau

Mae'r canllaw hwn yn nodi ac yn disgrifio'r gwahanol fecanweithiau ffisegol a allai arwain at fethiant mewn
gorlifan. Mae'r rhain wedi'u rhannu'n ddau gategori eang:

e mecanweithiau methiant sefydlogrwydd
e mecanweithiau methiant strwythurol

Mae'r mecanweithiau methiant sefydlogrwydd wedi cael eu cysylltu & methiant yr orlifan neu elfennau ohoni wrth
wrthsefyll ymgodiad, dymchweliad neu lithriad.

Mae'r mecanweithiau methiant strwythurol wedi'u trafod yn bennaf gan gyfeirio at orlifannau concrit cyfnerthedig.
Maent yn gysylltiedig & methiant y strwythur i wrthsefyll y grymoedd mewnol a'r achosion o blygu a ysgogir gan
weithredoedd allanol a phwysau'’r strwythur ei hun.

Gwybodaeth am y Prosiect
Rheolwr y prosiect: Dr Chrissy Mitchell, Rheoli Perygl Llifogydd ac Erydu Arfordirol, Asiantaeth yr Amgylchedd.

Comisiynwyd y prosiect hwn gan Gyfarwyddiaeth FCRM Asiantaeth yr Amgylchedd, fel rhan o'r Cyd-raglen
Ymchwil a Datblygu Rheoli Perygl Llifogydd ac Erydu Arfordirol.



